
					Prawfddarllenwyd y dudalen hon
		HUMPHREY EVAN,


	BRITHDIR, GER DOLGELLAU.



HOFF ŵr ufudd yw Humphrey Evan—pur,

Yn cael parch yn mhobman;

Dewr siriol frodor seirian,

Mawr ei glod, a Chymro glân.



Dyngarwr â doniau gwiwrwydd—ydyw,

Odiaeth ei onestrwydd;

Da wr oediawg diw'radwydd,

Fel hen sant cyflawna'i swydd.



Yn ddiddig mewn naw o ddyddiau—teithia

At waith mynydd Bucklau;

A daw'n ol o dan hwyliau—yn deilwng,

Drwy ddal a gollwng, i dre' Ddolgellau.



Ei ddewisol ddau asyn—cwplysog,

Pleser yw eu canlyn;

Diochri, heb ofn na dychryn—i'w taith,

Yr ânt ar unwaith, ni wyrant ronyn.



Dan gerdded yn agwrddol—y draulfawr

Bedrolfen gysgodol

A lusgant, tynant o'u hol

Yn araf ac yn wrol.



Dau ydynt, mae'n hawdd d'wedyd, odiaethol,

Gydweithiant yn unfryd;

Rhy anhawdd unrhyw enyd

Cael dau o'u bathau drwy'r byd.

	Mae'r testun ar gael o dan Creative Commons Attribution-ShareAlike License; 
gall telerau ychwanegol fod yn berthnasol.
Gweler y Telerau Gwasanaeth am fanylion.

